
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

গভীর আশ্লেষে পাই, পাই শান্ত উদাসীনতায়

প্রথম বর্ষণে ভেজা মাটি থেকে উঠে আসা

সোঁদা গন্ধে পাই, পাই তীব্র গ্রীষ্মে পিপাসায়

প্রচ্ছন্নের স্বর আর স্পর্শের মাদকে পাই

তবু তৃষ্ণা মেটে নাই বছরে-বছরে, প্রতিটি প্রহরে

ওঠে মাদলের বোল রক্তের প্রবাহে

বাজো প্রপাতের মতো বাজো মেঘের নৈঋতে

ফুটে ওঠো চোখের মণিতে আর ফুলের পরাগে

স্বরে পাই স্বরান্তরে পাই, পাই লয়হীনতায়

পাই শান্ত উদাসীনতায়, পাই গভীর আশ্লেষে




 

রাত॥ ৭-৫৫॥ ৫.৪.২০১১॥ তদেব






হঠাৎ সমস্ত ছবি ম্লান হয়ে এল

সন্ধ্যা নেমে আসছে একটু দ্রুত, যতখানি

স্তব্ধ হওয়ার তার চেয়ে কিছু বেশি

অবসাদ ঢেকে দিচ্ছে সব আয়োজন, কথকতা

চোখের ঝরোখা থেকে ঝরে যাচ্ছে আলো

এই দৃশ্য থেকে সংকেত খোঁজো না কেউ

যদি পারো

নীরবতা থেকে শুষে নাও আসন্ন রাত্রির থেরগাথা




 

সন্ধ্যা॥ ৬-১০॥ ১৭.৪.২০১১॥ তদেব

৩৪

		 এই পাতা শেষ সম্পাদিত হয়েছে ০৯:৫৩টার সময়, ৩ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

